
Համաձայն՝  «Պրոբացիայի ծառայության մասին» օրենքի 20-րդ հոդվածի 16-րդ մասի և Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքի 16-րդ հոդվածի 5.1-րդ մասի` Հայաստանի Հանրապետության կառավարությունը որոշում է.
1. Սահմանել պրոբացիայի ծառայողների ատեստավորման արդյունքներով հաշվարկվող հավելավճարի չափերը՝ համաձայն հավելվածի:
2. Սահմանել, որ՝
1) սույն որոշմամբ սահմանված հավելավճարները` ըստ Պրոբացիայի ծառայության գլխավոր, առաջատար և կրտսեր խմբերի ծառայողների ատեստավորման արդյունքների սահմանվում են յուրաքանչյուր տարվա Հայաստանի Հանրապետության պետական բյուջեով Արդարադատության նախարարության պրոբացիայի ծառայությանը հատկացված  Աշխատողների աշխատավարձեր և հավելավճարներ հոդվածով:
2) Պրոբացիայի  ծառայության գլխավոր, առաջատար և կրտսեր խմբերի ծառայողների ատեստավորման արդյունքներով հավելավճարը հաշվարկվում է ատեստավորման օրվան հաջորդող ամսվա 1-ից: 
3) հավելավճարների վճարումն իրականացվում է պրոբացիայի ծառայողների աշխատավարձի վճարման հետ միաժամանակ:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

